
迷途知返靠溝通 

 

我叫阿琛，今年 19 歲，係屋企嘅獨女。 

 

自細父母婚姻出現問題，成日吵吵鬧鬧。中三開始，我經常缺課，

有次仲被阿媽鎖住兩個禮拜，唔俾外出。由於缺課兩星期，最終被學

校踢咗出嚟。 

 

我每日瞓醒就落街玩，玩到三更半夜。食煙、飲酒、界手都係等

閒事，有時幾日、甚至整整一個月無返屋企，攪到屋企報警，後來再

轉介俾外展社工跟進我個 Case。 

 

初時，我覺得啲社工好煩，但接觸多咗，慢慢發現佢地真係想幫

我。社工話阿媽係因為擔心我識到啲壞朋友，但又唔識表達，先至用

強硬手段嚟管教我。喺我「失蹤」期間，阿媽每日都喺街度搵我……，

我唔知阿媽原來咁緊張我。 

 

而家，我唔想再浪費青春，我喺藥廠返緊工，收入雖然唔多，但

可以出糧俾到家用阿媽，佢笑得不知幾開心！我每晚 11 點就上床，

一朝早就起身返工。不過，阿媽仲早，佢煮完早餐，送我出門，然後

先至再瞓。 

 

我好多謝社工，將我帶番屋企、帶番社會，仲將我同阿媽的關係

拉近。 

